
F’Isem Alla, Kollu Hniena, 1l-Hanin

[t-trobbija xierqa u siewja tat-tfal dejjem tibga’ suggett importanti
hafna u validu immens. It-tfal huma I-gejjieni ta’ nazzjon, u ghall-
futur ahjar u brillanti tan-nazzjon, it-tfal ghandhom jinghataw
trobbija xierqa u ta’ livell gholi hafna. Ghandhom jigu ttrattati
sewwa, u jkunu mghallma tajjeb l-edukazzjoni, bl-aqwa manjieri
possibbli.

L-Izlam jaghti importanza kbira lit-trobbija tat-tfal.l'! Ghall-
generazzjoni futura, il-Koran Imgaddes jghallem lis-socjeta
b’mod uniku. Huwa jghallem li biex tinkiseb l-aqwa relazzjoni
bejnek u bejn uliedek, huwa fundamentali wkoll li r-relazzjoni
bejnek u bejn il-mara tieghek ghandha tkun eccellenti.

L-Izlam jitfa’ responsabbiltd enormi fuq l-ispallejn tal-genituri
u jsostni li I-imgiba taghhom ghandha twassal biex jinholoq
l-ambjent ideali ghal hajja ta’ familja sana. Ir-relazzjoni bejn
ir-ragel u l-mara tieghu ghandha tkun bhal dik ta’ hbieb vera,
sinc¢iera u leali lejn xulxin; u t-tnejn li huma ghandhom igibu
ruhhom b’mod ezemplari fid-dar.

Jekk il-genituri verament jixtiequ li t-tfal taghhom jikbru biex
isirumembri ta’ so¢jeta gusta, ghandhom jiftakru li r-relazzjonijiet
partikolari bejn il-mizzewgin se jilaghbu rwol importanti fit-
tishih jew fit-tkissir tal-karattru ta’ wliedhom.

[1-Koran Imqaddes jghallem:

Dawk li ma jaghtux xhieda falza, u dawk 1i meta jghaddu
minn fejn xi haga bla sens, xorta wahda jghaddu b’dinjita; u
dawk 1i, meta huma mfakkra fis-Sinjali tal-Mulej taghhom,
ma jilaghbuhiex ta’ muti u ghomja; u dawk li jghidu, ‘O
Mulej taghna, aghmel li n-nisa taghna u wliedna jkunu
l-ghaxqa ta’ ghajnejna, u aghmilna mudell xieraq ghall-
gusti.” (II-Koran Imgaddes, 25:73-75)

Dinit-talba ghandha ¢ertu seher u hijamimlijab’gherfprofond. 1z-
zewg imsiehba fiz-zwieg huma mghallma biex jitolbu ghal xulxin
u ghal uliedhom halli Alla jipprovdilhom dejjem sodisfazzjon u
kuntentizza kbira minn xulxin u minn uliedhom u jaghmel lit-tfal
taghhom il-prekursuri u l-mexxejja ta’ generazzjoni onesta u li
ghandha 1-biza’ ta’ Alla.

I1-Koran Imqaddes jghid:

Intom li temmnu! Salvaw lilkom infuskom u lill-familji
taghkom minn Nar li l-fjuwil tieghu huma l-bnedmin u
I-gebel, li fughom huma mahtura angli, stretti u severi, li
jobdu ’1 Alla f*dak kollu 1i jordnalhom u jwettqu dak kollu
li jigu kkmandati. (66:7)

Din is-silta tirreferi partikolarment ghan-nuqqas ta’ gbil u kunflitti
domestici. Il-kredenti huma ordnati li jghallmu u jedukaw lill-
membri kollha tad-dar b’tali mod li jsaltnu bis-shih l-armonija,
il-paci u 1-gbil fid-dar bhalma jigri fil-Genna.

L-IZlam jishaq dwar il-prin¢ipju kardinali li I-edukazzjoni u
t-trobbija xierqa tat-tfal ghandha tibda mid-dar, u huwa d-dmir
tal-genituri li jghallmu u jedukaw lil uliedhom bl-ahjar mod
possibbli, il-ghaliex l-isforzi taghhom jilaghbu parti kbira fit-
tiswir tal-imgiba tat-tfal taghhom.

[1-Qaddis Profeta Muhammad® kien sahaq li t-tfal ghandhom
jibdew jitghallmu l-etikett mill-bidu tat-tfulija taghhom. Huwa
kien gie rrappurtat li kien ta l-parir i gej lil Hazrat Imam Hasan®,
in-neputi tieghu stess, waqt li dan kien ged jiekol. Il-Qaddis
Profeta Muhammad* kien qallu:

“Kul b’idek tal-lemin u mill-porzjon 11 hemm quddiemek.”
Hazrat Imam Hasan™ dak iz-zmien kellu biss xi sentejn u nofs.

Fil-qosor, il-formazzjonifit-tfulija hijaimportanti hafna, il-ghaliex
dak 1i jissawwar f’dan iz-zmien jerga’ jispikka meta wiehed isir
adult. Mhux ta’ b’xejn 11 1-Qaddis Profeta Muhammad* kien qal:

“Kull tifel u tifla jitwieldu bin-natura taghhom safja. Huma
I-genituri li jaghmluhom Lhud jew Insara jew atei (jew
Musulmani) skont it-taghlim specifiku li jghaddulhom,
u billi jipprovdu mudell partikolari bis-sahha tal-imgiba
taghhom stess.” 12!

Dan ifisser 11 t-tfal meta jkunu zghar ikunu taht il-hakma tal-
genituri taghhom. Huma jassorbu dak kollu li jghidu u jaghmlu
bhalma jarawhom jaghmlu. It-tfal jafu jikkupjaw kollox. Jekk
il-genituri nfushom ma jaghtuhomx ezempji xierga li jistghu
jikkupjaw, it-tfal se jfittxu band’ohra mudelli 1i jistghu jimitaw.

It-tfal ghandhom jigu pprovduti b’taghlim religjuz u sekulari
tal-oghla livell skont il-mezzi tal-genituri. Madanakollu, tahrig
morali ghandu jinghata prijorita halli t-tfal ikollhom gharfien
ta’ kif jibnu relazzjoni ma’ Alla, u jfittxu direzzjoni minghandU
ghall-bqija ta’ hajjithom. Dan maz-zmien jiggarantixxi s-success
taghhom f’kull qasam tal-hajja.

B’ac¢cenn esklussiv ghall-generazzjoni zaghzugha u ghad-
drittijiet u d-dmirijiet taghhom, il-Koran Imqaddes iwiddeb:

Intom li temmnu! Ibzghu minn Alla u hallu lil kull ruh
tara dak kollu li tibghat ’il quddiem ghall-ghada. U ibzghu
minn Alla; tassew Alla huwa Konxju Sew ta’ dak kollu li
taghmlu. (59:19)

[I-Koran Imgaddes iwiddeb lill-genituri 1i jekk huma jongsu
milli jghaddu r-responsabbilta lil uliedhom u jhallu warajhom
generazzjoni shiha, li tista’ tkun i¢¢ensurata ghall-ghemil taghha,
mela l-genituri jkollhom jaghtu kont quddiem Alla.

Ghal darb’ohra, il-genituri huma mwissija biex ma joqtlux lil
uliedhom fis-sens li huma jkunu strumentali u responsabbli b’xi
mod biex jeqirdulhom il-karattru taghhom.

Skont il-parir iebes tal-Qaddis Profeta tal-1zZlam*, wiehed ghandu
jittratta bi mhabba, generozita u rispett mhux biss it-tfal tieghu
stess, 1zda l-generazzjoni zaghzugha kollha:

Dejjem kunu galbkom tajba ma’ wliedkom. P!

Wiehed ma jistax ma josservax li dan huwa ezattament dak li
d-dinja kontemporanja tehtieg illum. Jinhass hafna 1-bzonn li
1-genituri ghandu jkollhom sehem akbar fit-trobbija ta’ wliedhom
u jiehdu b’aktar serjeta r-responsabbilta shiha taghhom biex
jiddixxiplinaw lit-tfal taghhom, halli dawn isiru persuni ta’ utilita
kbira ghas-socjeta.

Kwotazzjonijiet
mill-Koran Imqaddes

Ir-rikkezzi u t-tfal huma ornament tal-hajja ta’ din id-dinja.
Izda hidma siewja li ttul hija ahjar f’ghajnejn il-Mulej
tieghek, milli premju immedjat, u ahjar ghat-tama fil-gejjieni.
(II-Koran Imgaddes, 18:47)

Toqtlux lil uliedkom minhabba 1-biza’ tal-faqar; huwa Ahna
li nipprovdu ghalikom u ghalihom, u tersqux lejn ghemejjel
dizonesti, la fil-berah u lanqgas bil-mohbi. (6:152)

Ghal Alla s-saltna tas-smewwiet u tal-art. Huwa johloq dak
li Jixtieq. Huwa jaghti t-tfal bniet lil min Jixtieq, u jaghti
t-tfal subien lil min Jixtieq, jew Thallathom, subien u bniet; u
jaghmel lil min Irid sterili. Bla dubju, Huwa Jaf Kollox u Hu
Setghani. (42:50-51)

O umanita, Ahna hlagniek minn ragel u mara; u Qsamniek
fi tribujiet u f’aktar tribujiet halli taghrfu lil xulxin. Tassew,
dak li huwa l-aktar rispettat fostkom, quddiem Alla, huwa
l-aktar onest minnkom. Bla dubju, Alla Jaf Kollox, Konxju
ta’ Kollox. (49:14)

Kwotazzjonijiet tal-Qaddis
Profeta Muhammad*

[1-Qaddis Profeta Muhammad* qal:
1. Dar minghajr tfal hija dar mhix imbierka.

2. Irrispettaw liz-zghar taghkom u ghallmuhom il-manjieri
t-tajba.

3. L-ebda missier ma jista’ jaghti lit-tfal tieghu rigal aktar
prezzjuz minn trobbija tajba.

4. Huwa ahjar ghal ragel 1i jiehu hsieb jaghti trobbija
xierqa lil uliedu milli joffri qatta qamh ghall-karita.

5. Huwa dritt ta’ kull tifel 1i missieru jghallmu jaqra, jikteb,
jghum, u jissupera s-sengha tal-isparar bil-qaws, u ghandu
jipprovdilu ikel bnin u adegwat.

6. Ghallmu lis-subien taghkom jghumu u jisparaw bil-
vlegeg u ghallmu lill-bniet taghkom kif jaghzlu s-suf.

7. Dak li jkollu tifla u ma jidfinhiex hajja, u lanqas
ikazbarha, u lanqas ma jiffavorixxi lil ibnu flokha, dak se
jinghata post fil-Genna minn Alla.

8. Kun konxju tad-dmir tieghek lejn Alla u wliedek
ittrattahom kollha ndags.

9. Ittratta lil uliedek bl-istess mod meta tqassam ir-rigali,
bhalma tkun tixtieq 1i dawn jittrattawk sew b’generozita u
affezzjoni.

10. L-aghar fost il-bnedmin hu dak li jkun xhih ma’ min
jiddependi minnu.

11. Huwa dnub kbir li wiehed jiehu I-flus minghand dawk
li jiddependu fuqu.

12. It-tfal tieghek huma l-aqwa qligh tieghek, halli inti
tkun tista’ tibbenifika mill-qligh taghhom.

13. Meta t-tfal tieghek jaghlqu ghaxar snin, geghedhom
f’sodod separati.¥

14. Tishetx lit-tfal ghaliex jekk tishet, I-angli se jzidu: Se
jsehh hekk u hekk isehh... Indirizza lit-tfal bl-edukazzjoni
u b’gentilezza, il-ghaliex it-tfal huma imitaturi kbar. Jekk
se tindirizzahom b’mod pastaz, huma se jirrispondu lura
bl-istess mod. Tigdbux lit-tfal u tkunux zorri jew arroganti
maghhom. Huma Zgur li se jimitawk."

15. Persuna li tkun imbierka b’tifla jew tnejn, u li
tedukahom u trabbihom sewwa, tidhol il-Genna.¢!

Itolbu ghat-tfal
minflok tikkastigawhom

Hazrat Mirza Gulam Ahmad®, il-Messija Mwieghed u I-Fundatur
tal-Komunita Ahmadija Musulmana, jghid:

“In-nies ikollhom xewqa kbira 1i jkollhom it-tfal u t-tfal
jinghataw lilhom. Imma qatt ma nosservaw li dawn ihabirku
biex jaghmluhom gaddejja ta’ Alla 1i jkunu twajbin, devoti,
u ubbidjenti. Langas qatt ma jitolbu ghalihom, jew izommu
quddiem ghajnejhom livelli differenti ta’ trobbija [jigifieri, ma
jagixxux skont il-htigijiet tal-gurnatal.

[l-pozizzjoni personali tieghi [f’dan ir-rigward] hija li m’hemm
l-ebda Salat [talba] minn tieghi li fiha jiena ma nitlobx bil-herqa
ghall-hbieb tieghi, ghas-segwaci tieghi, ghat-tfal tieghi, u ghall-
mara tieghi. Hemm ghadd ta’ genituri li ged jghallmu lil uliedhom
vizzji hziena. Meta jibdew ghall-ewwel darba jitghallmu I-hazen,
dawn ma jwiddbuhomx. Ir-rizultat ikun li, jum wara l-iehor, dawn
isiru aktar avventuruzi u kuragguzi fl-ghemejjel hziena taghhom.

Tinghad storja fejn tifel kien se jigi mghallaq ghall-atti kriminali
tieghu. Fl-ahhar mumenti tieghu, huwa wera x-xewqa li jara lil
ommu. Meta din waslet, resaq qribha u qalilha, ‘Irrid nerdaghlek
ilsienek.” Meta harget ilsienha ’l barra, huwa gidimhulha.
Meta gie mistogsi, huwa wiegeb, ‘Din ommi hija l-kawza tas-
sitwazzjoni miskina li ninsab fiha. Kieku tat kasi fil-hin kieku ma
kontx nispi¢ca b’dan il-mod.’

Ikun bizzejjed 1i nghidu 1i n-nies ikunu jridu t-tfal mhux biex
isiru I-qaddejja tal-fidi izda biex ikunu l-eredi taghhom f’din id-
dinja. Meta jitwieldu t-tfal, ma tinghatax attenzjoni lit-trobbija
taghhom, il-percezzjonijiet taghhom ma jigux i¢carati, u I-morali
taghhom ma jigux irregolati.”!”!

Huwa jkompli jghid:

“Ghalija, 1s-swat tat-tfal huwa bhal dik I-azzjoni li tista’ tissejjah
tip ta’ Shirk (i tassocja lil haddiehor ma’ Alla).

Din fil-fatt tfisser li I-persuna bizbetka taghmel lilha nnifisha shab
ma’ Alla fl-ghoti ta’ direzzjonijiet u manteniment tal-holqgien.
Meta individwu li jitlaghlu malajr jikkastiga lil xi hadd, dan
tant ikun imbagbaq 1i jaghmel lilu nnifsu ghadu u jamministra
kastig hafna aktar ehrex milli tkun titlob l-offiza. Dik il-persuna
biss li kapac¢i tikkontrolla lilha nnifisha, hija tolleranti u zzomm
id-dinjita taghha ghandha d-dritt 1i tikkastiga lit-tfal u dan sa
¢ertu punt; persuna hekk tista’ biss i¢¢anfar lit-tfal. 1zda dik il-
persuna li titlghalha malajr, ma zzommx id-dinjita taghha u mhix
dagshekk istruwita m’ghandhiex dritt 1i tkun fdata bid-dmir li
trabbi u li teduka lit-tfal. Jien nixtieq li n-nies ikunu mheggin biex
jitolbu ghat-tfal dagskemm ikunu herganin biex jikkastigawhom.
Ghandhom jaraw li parti essenzjali mid-dmirijiet taghhom tkun
dik li jitolbu ghal uliedhom b’zelu kbir; it-talb tal-genituri ghal
uliedhom huwa ac¢ettat b’mod partikolari minn Alla.

Hemm certu talb 1i jiena nara li nghidu kuljum.

(1) Nitlob ghalija nnifsi 1i Alla jhallini naghmel dawk
l-affarijiet 1i juru 1-Gieh u I-Kobor Tieghu u li Hu jhallini
nkun rassenjat kompletament ghall-volonta Tieghu.

(2) Nitlob ghall-mara tieghi halli Hu jippermetti li jkolli
t-tfal minnha, li mbaghad jirnexxilhom ikunu I-freskezza
t’ghajnejja, u li jistghu jghixu hajjithom fi gbil unanimu
mal-volonta ta’ Alla.

(3) Nitlob ghat-tfal tieghi halli Alla jaghmilhom kollha,
qaddejja tar-religjon Tieghu.

(4) Nitlob ghall-hbieb tieghi, billi nsemmihom kollha
wiehed wiehed.

(5) Nitlob ghal dawk kollha li ghandhom x’jagsmu ma’ din
il-Fergha Religjuza — kemm jekk nafthom personalment u
anki jekk ma nathomx.

Alla 1-Omnipotenti jippossjedi d-direzzjoni u 1-edukazzjoni vera.
Li tippersisti 1-hin kollu fuq xi haga, u li tinsisti fugha b’mod
esageratuli ccanfar lit-tfal fuq kullhagata’xejn humaindikazzjoni
li 1-persuna timmagina lilha nnifisha bhala s-sors tad-direzzjoni
u tkun temmen li se ggib l-ordni fit-tfal billi ssegwi l-metodi
taghha. Din it-tip ta’ attitudni tinbena fuq suppozizzjoni mohbija
ta’ assocjazzjoni mad-Divin u ghandha tigi skartata mill-membri
tal-Komunita taghna. Jiena nitlob ghal uliedi u nheggighom
1segwu ghadd wiesa’ ta’ regoli ta’ mgiba u dagshekk. Aktar minn
hekk jiena nqieghed il-fiducja shiha tieghi f’Alla 1-Omnipotenti
bit-tama li z-zerriegha ta’ xorti tajba li tinsab fihom kollha tohrog
iz-zahar fil-waqt propizju taghha.”®!

L-edukazzjoni morali tat-tfal

Hazrat Mirza Bashir-ud-Deen Mahmood Ahmad®, it-Tieni
Successur tal-Messija Mwieghed u Fundatur tal-Komunita
Ahmadija fl-Izlam, kiteb fid-dettall dwar it-trobbija xierqa tat-
tfal. Huwa ta importanza lil xi punti bazi¢i u fundamentali hatha
f’dan ir-rigward. Huwa jikteb:

1. Ezattament kif titwieled tarbija, l-ewwel pass lejn I-edukazzjoni
taghha huwa li titlissen Azaan [talba] f’widnejha.

2. It-tfal ghandhom ikunu puliti u galbati u, ghandhom jitnaddfu
sew wara li jippurgaw... Hallu lit-tfal ikollhom gisimhom nadif.
L-impatt fuqg mohhhom ikun kbir. B’rizultat ta’ dan, it-tfal
ikollhom hsibijiet safja u jkunu protetti minn dawk id-dnubiet li
jinbtu min-nuqgqas ta’ purita...

3. It-tfal ghandhom jieklu f’hinijiet fissi. Hekk tiddahhal id-
drawwa li wiehed ikollu kontroll fuqu nnifsu u jehles minn ghadd
ta’ vizzji. Li wiehed ma jkunx kapaci jrazzan lilu nnifsu jwassal
ghal certi vizzji hziena bhas-serq, ec¢. Tfal hekk ma jitghallmux
jirrezistu t-tentazzjoni. It-tort ikun tal-omm li kull meta tisma’
t-tarbija tibki tkun pronta biex titmaghha. Ikun zball kbir meta
wiehed ma jderrix lit-trabi u lit-tfal jieklu b’mod regolari. Meta
wiehed jiekol b’hin fiss izid i¢-¢ans li jkollu wkoll dawn id-
drawwiet tajbin:

* Puntwalita.
e [i wiehed irazzan lilu nnifsu.

 Sahha tajba.

» Kooperazzjoni. Dawn it-tfal ma jkunux egocentri¢i u egoisti
ghaliex ikunu tghallmu jieklu ma’ haddiehor.

* Nuqgqas ta’ hela. Tfal hekk ma jkunux ibatu mill-vizzju tal-
hela u l-istravaganza. It-tfal 11 jinghataw l-ikel b>’mod irregolari
jkunu aktar disposti li jieklu anqas u jahlu aktar. 1zda jekk
ikunu mitmugha b’qies fiss u b’hinijiet regolari, it-tfal jiehdu
hafna minn dak li jinghataw u jibqghu kuntenti minghajr ma
jkollhom tendenza li jahlu.

Barraminn hekk, it-tfal jizviluppaw il-forza interjuri biex jirrezistu
t-tentazzjoni. Xi kultant jigri li xi haga fis-suq tolqot I-ghajn tat-
tfal. Jekk ma ggibhilhomx mal-ewwel, it-tfal jitghallmu biex
aktar tard f’hajjithom ikunu jistghu jirrezistu t-tentazzjoni. BI-
istess mod jekk it-tfal ikunu jridu jieklu xi haga li tkun tidher fid-
dar bhal, nghidu ahna, kannamieli, ravanell, karrotti jew zokkor
maghmul minn familji tal-irziezet, ghidulhom biex jistennew
sakemm isir il-hin ghall-ikel. Dan isahhilhom il-kontroll fughom
infushom u jghinhom jezercitaw ir-restrizzjoni.

4. It-tfal ghandhom jigu mharrga biex ikunu jafu sewwa
x’ghandhom jaghmlu fit-tojlit. Dan ikun ta’ fejda kbira ghal
sahhithom. Izda benefi¢¢ju akbar ikun li riglejhom jiksbu sens
ta’ puntwalita. ..

5. L-ikel ghandu jigi servut b’porzjonijiet meqjusa. Dan jghallem
lit-tfal ikunu kuntenti u jnaqqas il-kilba ghall-ikel.

6. It-tfal ghandhom jinghataw varjeta ta’ ikel. Ghandhom
jinghataw il-laham, il-haxix u I-frott, il-ghaliex id-drawwiet tal-
ikel jaffettwaw il-morali u varjeta ta’ ikel hija necessarja ghal
varjeta ta’ morali. Ghandhom jinghataw aktar haxix minn laham
ghax il-laham iganqgal u fit-tfulija ghandu jkun hemm tqanqil
mill-anqas.

7. Waqt li t-tfal ged jikbru, ghandna ngaghluhom jaghmlu gadjiet
zghar f’ghamla ta’ loghba. Perezempju nistghu nghidulhom biex
inewlu xi re¢ipjent, jissostitwixxu jew igorru xi oggett, u jaghmlu
qadjiet ohra zghar u varjati. Izda ghandu jkollhom ukoll hin biex
jilaghbu wahidhom.

8. It-tfal ghandhom jithallew jiksbu kunfidenza fihom infushom
bi drawwa. Perezempju, jekk ikunu jridu oggett 1i jkunu ghadhom
kif lemhu, ghandna nghidulhom 1i se jinghata lilhom fil-hin
adattat. Mhux sew li nahbulhom l-oggett, ghaliex it-tfal ihobbu
jimitaw u jibdew jippruvaw jahbu l-affarijiet li mbaghad dan
iwassal ghall-vizzju tas-serq.

9. It-tfal m’ghandniex nissodisfawlhom kull xewqa li jkollhom.
Zeghil e¢cessiv iwassal ghal hafna vizzji. Meta dawn it-tfal jidhlu
fis-so¢jeta, jippretendu li jkunu mfissda. Dan iwassal ghal ghadd
ta’ vizzji immorali.

10. Il-genituri jridu jkunu kapaci jissagrifikaw lilhom infushom.
Ikel li ma jistax jittiekel minn tfal morda m’ghandux jiddahhal fid-
dar jew inkella jkun mittiekel mill-genituri. Ghandhom jispjegaw
lit-tfal 1i ged jiccahhdu minhabba fihom. B hekk it-tfal jitghallmu
jaghmlu sagrific¢ju huma wkoll.

11. Ghassa stretta hija mehtiega meta t-tfal ikunu jbatu minn xi
marda kronika...

12. M’ghandniex nirrakkuntaw lit-tfal stejjer tal-biza’. Dawn
jaghmluhom bezziegha. Meta jikbru ma jilqghu l-ebda sfida.
Jekk it-tfal juru tendenza li se jkunu bezziegha, ghandna
nirrakkuntawlhom stejjer ta’ qlubija u nhajruhom jilaghbu ma’
tfal 1i huma aktar kuragguzi.

13. It-tfal m’ghandhomx jithallew jaghzlu lI-hbieb taghhom stess.

Din I-ghazla ghandha ssir mill-genituri. Ghandhom jaghzlu tfal
bil-ghaqal biex ikunu hbieb tat-tfal taghhom. Il-genituri wkoll
ghandhom jibbenefikaw minn dan l-arrangament. Jibdew isiru
midhla tal-genituri tat-tfal li huma jkunu ghazlu bhala hbieb tat-
tfal taghhom. Dan kollu jwassal ghal hafna aktar kooperazzjoni
bejn il-genituri. Aktar minn hekk, meta jaghzlu t-tfal biex jilaghbu
ma’ wliedhom, huma jkunu jistghu josservaw l-imgiba taghhom.

14. It-tfal ghandhom jinghataw qadjiet ta’ responsabbilta li jkunu
adatti ghall-etajiet taghhom. Dan jghin biex jitkattar fit-tfal is-
sens ta’ responsabbilta. Jinghad 1i missier kellu zewg subien. Ta
tuffieha lil wiehed minnhom u qallu biex jagsamha ma’ huh. II-
missier staqsa jekk dan kienx jafjagsam it-tuffieha. It-tifel wiegeb
11 ma kienx jaf. Il-missier qal: Dak li jagsam it-tuffieha ghandu
jiehu l-izghar nofs u jaghti lil huh l-ikbar parti. Meta sema’ dan
it-tifel wiegeb li f*dak il-kaz it-tuffieha ahjar tinqasam minn huh.

Dan juri li dan it-tifel kien diga akkwista l-attitudni tal-egoizmu,
izda kien jaf 1i jekk ir-responsabbilta se taga’ fuqu, kien se jichu
precedenza huh. Loghob bhall-futbol, e¢¢., huwa ezercizzju utli
ghal dan il-ghan. [zda fl-isports ukoll ghandna noqoghdu dejjem
attenti biex it-tfal ma jagbdux vizzji hziena. Fil-fatt meta jkun
hemm differenza ta’ opinjoni fil-loghob, il-genituri hafna drabi
jzommu mat-tfal taghhom u jgaghlu lit-tfal 1-ohra jaccettaw dak
li jkunu sostnew uliedhom. Dan iwassal biex it-tfal taghhom isiru
rashom iebsa u jkunu dejjem iridu li tghaddi taghhom.

15. Fahhru lit-tfal. [1-Qaddis Profeta® qal: Tishtux lit-tfal ghaliex
meta tisthu, I-Angli se jzidu: ‘Jalla jkun hekk’, u hekk isir.!!

Dan ifisser li I-angli huma fl-ahhar mill-ahhar responsabbli mill-
konsegwenzi tal-azzjonijiet. Meta tghidu lit-tfal 1i huma mqarbin,
dawn se jpingu stampa f’mohhhom li turi li huma mgarbin, u
mbaghad jibdew jagixxu ta’ mqarbin. Ghaldagstant, I-abbuz tat-

tfal huwa inaccettabbli. Fahhruhom u ghallmuhom ikunu bil-
ghagqal.

Dalghodu t-tifla ¢kejkna tieghi giet titlobni munita. Meta kont
se naghtiha I-munita, harget idha x-xellugija [minflok il-leminija
bhalma huwa mistenni fl-Izlam] biex tilgaghha. Jien ghedtilha li
dan mhux sewwa. Hi ammettiet 1i Zbaljat u weghditni li mhijiex
se terga’ twettaq dan I-izball. Hi mill-ewwel irrealizzat li zbaljat
meta jien gbidtilha I-attenzjoni.

16. It-tfal m’ghandhomx jithallew isiru stinati. Jekk jippersistu li
jaghmlu ta’ rashom, l-attenzjoni taghhom trid tintefa’ fuq xi haga
ohra. Wara, il-kawza ta’ din 1-imgiba stinata trid tigi mistharrga
u mnehhija.

17. Indirizza lit-tfal bl-edukazzjoni u b’gentilezza, il-ghaliex it-
tfal huma imitaturi kbar. Jekk se tindirizzahom b’mod pastaz,
huma se jirrispondu lura bl-istess mod.

18. Tigdbux lit-tfal u tkunux zorri jew arroganti maghhom. Huma
zgur li se jimitawk. Huma 1-genituri li jghallmu lit-tfal jigdbu.
L-omm taghmel xi haga fil-prezenza tat-tfal izda ti¢had li tkun
ghamlitha meta jistagsiha r-ragel. B’hekk it-tfal jitghallmu jigdbu.
Jiena zgur li m’iniex ninsinwa li I-genituri jistghu jgibu ruhhom
hazin fl-assenza tat-tfal. Li rrid infisser huwa li jekk ma jistghux
jaghmlu mod iehor, ghall-inqas ghandhom jippruvaw ikunu
prudenti meta jkun hemm it-tfal halli jipprotegu I-generazzjoni
zaghzugha minn vizzji bhal dawn.

19. Ipprotegu lit-tfal minn kull tip ta’ droga. Dawn jeqirdu
n-nervituri tat-tfal. B’rizultat ta’ dan isiru giddieba. Persuna
vvizzjata ssir imitatur aghmi u tieqaf milli jkollha r-rieda
taghha... Fil-qosor, il-vizzju tad-droga joqtol I-inizjattiva.

Mill-hazen kollu morali, I-aghar huwa I-gideb. It-tfal ghandhom
ikunu protetti minnu. Il-gideb ghandu varjeta ta’ kawzi, uhud
minnhom vera oskuri...

20. Thallux lit-tfal jilaghbu fejn ma jidhrux.
21. Thallux lit-tfal joqoghdu gharwenin.

22. Ghallmu lit-tfal, anki bhala abitudni, biex jammettu li zbaljaw.
Ghal dan dawn il-metodi li gejjin ghandhom ikunu utli:

* Tippruvax tahbi l-izbalji tieghek mit-tfal.

» Kunu empatici meta t-tfal jizbaljaw. Halluhom ihossu li 1-izball
huwa ghamla ta’ telfien li huma jsofru. Ghalhekk dagstant
empatija. Halluhom ihossu wkoll li zball partikolari jwassal
ghal telfien partikolari.

* Biex tghallmu lit-tfal ma jirrepetux l-izball, fissrulhom x’tip
ta’ problemi dak l-izball ikkaguna lill-genituri. Jistghu,
perezempju, thallsu ghad-danni li dak l-izball ikun ikkawza.
Dan igaghalhom jirrealizzaw li r-rizultat tat-tkisser tal-affarijiet
ma jkunx wiehed tajjeb. Il-prin¢ipju ta’ tpattija mhuwiex validu
1zda lI-metodu huwa utli ghat-tahrig tat-tfal.

* Jekk inti tixtieq twiddeb lit-tfal, taghmilx hekk quddiem nies
ohra; widdibhom meta jkunu wahidhom.

23. It-tfal m’ghandhomx jinghataw hafna flus. Dan jghallimhom
tliet virtujiet:

* Li jaghmlu 1-karita.

* Li ma jonfqux bl-addo¢e.

* Li jghinu lill-qraba.

Perezempju, jekk tifel ghandu tliet muniti, hallih jixtri xi haga
x’jiekol b’munita u jagsamha ma’ tfal ohra. Bit-tieni munita,
hallih jixtri gugarell u t-tielet ghandu joffriha karita.

24. It-tfal ghandhom jinghataw pussess komuni ta’ xi oggett.
Perezempju, jistghu jinghataw gugarell u jinghataw istruzzjoni
li dak huwa ta’ kulhadd u kulhadd jista’ jilghab bih u li hadd
m’ghandu jipprova jkissru. Dan ghandu jghallimhom jipprotegu
l-proprjeta komuni.

25. It-tfal ghandhom jinghataw istruzzjonijiet kostanti fejn tidhol
l-etikett.

26. Attenzjoni immedjata trid tinghata lill-ezerc¢izzju fiziku u
l-istamina tat-tfal. Dan ikun ta’ benefi¢¢ju fl-edukazzjoni morali
tat-tfal u ghall-progress fid-dinja.!'”

16 It-trobbija xierqa tat-tfal



+

S5 ®N ow

Referenzi

Islam’s Response to Contemporary Issues, pagni 107-110, gie
ppubblikat fl-2012, fl-Ingilterra

Sahih Bukhari, Kitabul-Jana‘iz, Bab 79, Hadith 1358, Vol. 2, p.731, gie
ppubblikat fl-2006, minn Qadian

Sunan Ibni Majah, Abwabul-Adab, Babu Birril-Walidi Wal-1hsani Ilal-
Banati

Wisdom of the Holy Prophet®, ta’ Muhammad Zafrullah Khan, pagna
3

Pathway to Paradise, pagna 88

Bukhari. Muslim

Malfuzat, Vol. 1, pagna 562

Malfuzat, Vol. 1, pagni 308-309

Sunan Abi Daud Kitabus-Salat Bab Annahyu ‘an...

Minhajut-Talibin (Urdu), Anwarul-Uloom, Vol. 9, pagni 201-207/ Way
of the Seekers, pagni 57-67

It-trobbija xierqa tat-tfal 17









IMHABBA GHAL KULHADD
MIBEGHDA GHAL HADD

“Proper Upbringing Of Children”
by Laiq Ahmed Atif,
in Maltese Language.

AHMADIYYA MUSLIM JAMAAT MALTA
www.ahmadija.org.mt

9" 789995 " 759032



